भारत सरकार
सड़क परिवहन और राजमार्ग मंत्रालय
राज्‍य सभा
अतारांकित प्रश्‍न सं. 2982
सोमवार, 12 दिसम्‍बर, 2016/21 अग्रहायण, 1938 (शक)
केन्‍द्रीय सड़क निधि के अंतर्गत उत्‍तर प्रदेश के लिए निधियां
2982. श्री सुरेन्‍द्र सिंह नागर: 

क्या सड़क परिवहन और राजमार्ग मंत्री यह बताने की कृपा करेंगे कि: 

(क) वर्ष 2015-16 और 2016-17 के दौरान उत्‍तर प्रदेश में केन्‍द्रीय सड़क निधि (सीआरएफ) से किए जाने हेतु कितने सड़क विकास कार्य अनुमोदित किए गए हैं और उनका ब्‍यौरा क्‍या है; 

(ख) इन कार्यों को करने के लिए केन्‍द्र सरकार द्वारा कितनी निधियां अनुमोदित की गई हैं; 
(ग) क्‍या इस वित्‍तीय वर्ष के दौरान राज्‍य सरकार द्वारा कम से कम 1000 करोड़ रुपए का अनुरोध किया गया है; और 
(घ) क्‍या सरकार उक्‍त राशि अनुमोदित करने तथा जारी करने का विचार रखती है और यदि हां, तो तत्‍संबंधी ब्‍यौरा क्‍या है? 

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) और (ख) : उत्‍तर प्रदेश राज्‍य में वर्ष 2015-16 और 2016-17 के दौरान क्रमश: 1264.17 करोड़ रुपए राशि के 718 किमी लंबाई वाले 38 सड़क-कार्य और 1630.9 करोड़ रुपए राशि के 851 किमी लंबाई वाले 40 अदद सड़क निर्माण कार्यों को केंद्रीय सड़क निधि (सीआरएफ) के अंतर्गत स्‍वीकृति दे दी गई है। 
(ग) और (घ) : राज्‍य सरकार ने इस मंत्रालय से इस वित्‍त वर्ष के दौरान 1000 करोड़ रुपए जारी करने का अनुरोध किया है। केंद्रीय सड़क निधि (सीआरएफ) नियम 2014 के अनुसार राज्‍य सरकार को निधियां प्रोदभवन में से और राज्‍य सरकार द्वारा उपयोग प्रमाण-पत्र प्रस्‍तुत किये जाने के पश्‍चात् जारी की जाती हैं। वित्‍त वर्ष 2016-17 के दौरान उत्‍तर प्रदेश के लिए सीआरएफ के अंतर्गत 618.27 करोड़ रुपए हैं जबकि निर्गत राशि 219.71 करोड़ रुपए है (इसमें प्रोद्भवन के एक-तिहाई भाग का अग्रिम निर्गमन शामिल है) जो राज्‍य सरकार द्वारा प्रस्‍तुत उपयोग प्रमाण-पत्र पर आधारित है। राज्‍य सरकार प्रोद्भवन में से शेष निधियों के आगामी निर्गमन हेतु उपयोग प्रमाण-पत्र प्रस्‍तुत करना अपेक्षित है।

